ЌОНУНИ ЉУМЊУРИИ ТОЉИКИСТОН

Дар бораи кафолатњои давлатии баробарњуќуќии мардону занон

ва имкониятњои баробари амалигардонии онњо


Ќонуни мазкур муносибатњои оид ба таъмини кафолатњои конститутсионии баробарњуќуќии мардону занонро дар соњаи иљтимої, сиёсї, фарњангї ва дигар соњањо ба танзим медарорад, њуќуќпоймолкуниро аз рўи аломати љинсї пешгирї мекунад ва амалигардонии имкониятњои баробарњуќуќии онњоро муќаррар менамояд. 

БОБИ 1. ЌОИДАЊОИ  УМУМЇ

Моддаи 1. Мафњумњои асосї


Дар Ќонуни мазкур мафњумњои асосии зерин истифода шудаанд:


- гендер, гендерї –муносибатњои иљтимоии байни мардону занон, ки дар њаёти љамъиятї, аз љумла њуќуќ, идеология, фарњанг зоњир мегардад;


- сиёсати гендерї – фаъолияти давлатї ва љамъиятие, ки ба таъмини баробарии муносибатњои мутаќобилаи мардон ва занон равона шудааст;


- баробарњуќуќї  - њуќуќ, ўњдадорї ва масъулияти баробари  мардон ва занон дар назди ќонун; 


- баробарии гендерї – баробарии вазъи њуќуќии мардону занон ва имкониятњои баробари амалигардонии онњо, ки ба њарду љинс озодона инкишоф додани ќобилияти тавоної, мањорат ва малакаашонро барои иштирок дар раванди сиёсї, иќтисодї, иљтимої, фарњангї ва азхудкунии натиљаи он имконият медињад;

- имконияти баробар – таъмини шароити якхела барои амалигардонии њуќуќи мардону занон мутобиќи Конститутсияи (Сарќонуни) Љумњурии Тољикистон, ќонунњои Љумњурии Тољикистон, њамчунин аз рўи принсипњои умумии эътирофшуда ва меъёрњои њуќуќии байналмилалї;


- поймолкунии њуќуќ (дискриминатсия) – њар гуна тафовут, истисно ё мањдудгардонї аз рўи аломати љинсї, ки ба паст кардан ё эътироф накардани њуќуќу озодињои мардону занон дар соњаи сиёсї, иќтисодї, иљтимої, фарњанг ва дигар соњањо равона карда шудааст.


Моддаи 2. Ќонунгузории Љумњурии Тољикистон дар бораи кафолатњои давлатии баробарњуќуќии мардону занон ва имкониятњои баробари амалигардонии онњо


Ќонунгузории Љумњурии Тољикистон дар бораи таъмини кафолатњои давлатии баробарњуќуќии мардону занон ва имкониятњои баробари амалигардонии онњо ба Конститутсияи (Сарќонуни) Љумњурии Тољикистон асос ёфта, аз њамин Ќонун, дигар санадњои меъёрии њуќуќї ва санадњои њуќуќии байналмилалии эътирофкардаи Љумњурии Тољикистон иборат аст.


Моддаи 3. Манъи поймолкунии њуќуќ


Поймол кардани њуќуќи мардону занон манъ аст.


Вайронкунии принсипе, ки ба баробарии гендерї асос ёфтааст, (гузаронидани сиёсати давлатї ё содир кардани амалиёти дигаре, ки мардону занонро аз рўи љинс дар мавќеи нобаробар ќарор медињад), поймолкунии њуќуќ  шуморида мешавад ва бояд бо тартиби муќарраркардаи Ќонуни мазкур бартараф карда шавад.


Чорањои зерин поймолкунии њуќуќ намебошанд;


- чорањои махсуси њифзи саломатии мардону занон;


- муњофизати махсуси занон вобаста ба њомиладорї ва таваллуди кўдак;


- чорањои амалї гардонидани нуќтањои Ќонуни мазкур.


Моддаи 4. Вазифаи маќомоти њокимияти давлатї дар таъмини имкониятњои баробари мардону занон (баробарии гендерї)


Маќомоти њокимияти давлатї дар доираи салоњияти худ вазифадоранд:


- омўзиши гендерии хизматчиёни давлатии њамаи маќомотро тавассути системаи тайёркунї ва азнавтайёркунии кадрњои дастгоњи идорањои давлатї мунтазам ба роњ монанд;


- барои амалигардонии имконияти баробари мардону занон, аз он љумла ба воситаи ќабули санадњои меъёрии њуќуќї, эњё ва эљод кардани расму оин ва гузаронидани чорабинињои дигари мушаххас, бартараф намудани сабабу шартњои ба баробарњуќуќии комил халалрасонанда мусоидат намоянд;


- барномањои махсуси рафъи поймолкунии њуќуќи шањрвандонро аз рўи љинс тањия ва дар њаёт љорї намоянд;


- ба барномањои давлатї оид ба таъмини њуќуќњои конститутсионии шањрвандон, мустањкам кардани пойдории љомеа ва наќшањои минтаќавии амалиёт оид ба инкишофи соњаи иљтимої, дар баробари дигар чорањо, инчунин чорањои таъмини баробарии гендериро њамроњ кунанд.


Моддаи 5. Иштироки баробари мардону занон дар идоракунии давлатї


Давлат иштироки баробари мардону занонро дар идоракунии давлатї кафолат медињад. Давлат баробарии мардону занонро дар шохањои ќонунгузорї, иљроия ва судии њокимияти давлатї бо тарзу воситањои њуќуќї, ташкилї ва ѓайра таъмин менамояд.


Моддаи 6. Кафолатњои давлатии таъмини имкониятњои баробари мардону занон дар соњаи маориф ва илм


Муассисањои маориф ва илмии њамаи шаклњои моликият вазифадоранд:


- ба мардону занон барои тањсилоти асосии умумї, миёнаи касбї ва олї, њамаи намудњои таълими касбї ва такмили ихтисос, иштирок дар раванди таълимї ва илмї шароити баробар фароњам оваранд;


- курсњои махсуси таълими гендерї љорї намуда, ба инкишофи тањќиќот барои масъалањои баробарњуќуќии мардону занон, маърифатнокии гендерии шањрвандон мусоидат кунанд;


- барномањои таълимї ва китобњои дарсиеро, ки тарѓиби поймолкунии њуќуќро аз рўи љинс истисно менамоянд, истифода баранд;


- барои духтарони ноњияњои кўњистон, дењот њангоми дохил шудан ва давом додани тањсил дар муассисањои таълимии олї ва миёнаи касбї шароити имтиёзнок муњайё намоянд.


Амали ин модда љараёни таълим ва такмили ихтисоси муассисањои таълимии њарбиро низ фаро мегирад.


Моддаи 7. Бањисобгирии вазъияти оилавии мардону занон њангоми иљрои вазифањои хизматї ва мењнатї


Њангоми ќабул ба кор, болоравї дар хизмат, таълими касбї, муќаррар намудани низоми мењнат, инчунин аз кор озод кардани кормандон, аз љумла хизматчиёни давлатї, талаботи ќонунгузорї оид ба њуќуќ ва кафолатњои мардону занон ва вазъияти оилавї бояд ба назар гирифта шавад.


Корфармо вазифадор аст барои мардону занон, аз он љумла вобаста ба танаффуси иљозатдодаи ќонунгузорї дар фаъолияти мењнатї, рухсатии њомиладорї, таваллуд ва нигоњубини тифл, адои хизмати њарбї тибќи даъват, иљрои дигар вазифањои давлатї системаи бозомўзї ва такмили ихтисос дошта бошад.

БОБИ 2. КАФОЛАТЊОИ ДАВЛАТЇ ОИД БА ТАЪМИНИ ИМКОНИЯТЊОИ БАРОБАРИ МАРДОНУ ЗАНОН ЊАНГОМИ АМАЛЇ ГАРДОНИДАНИ ЊУЌУЌИ ИНТИХОБОТ


Моддаи 8. Таъмини имкониятњои баробари иштироки мардону занон дар интихобот


Системаи интихобот дар Љумњурии Тољикистон ба мардону занон барои иштирок дар раванди сиёсї њуќуќњои баробари интихобот ва кафолатњои онро таъмин менамояд.


Моддаи 9. Таъмини имкониятњои баробари мардону занон њангоми ташкили комиссияњои интихобот


Њангоми ташкили њайати Комиссияи марказии интихобот ва раъйпурсии Љумњурии Тољикистон, комиссияњои вилоятї, шањрї, ноњиявї, њавзавї ва участкавии интихоботї принсипи конститутсионии баробарии њуќуќ ва баробарии имкониятњои мардон ва занон ба асос гирифта мешавад.

БОБИ 3. КАФОЛАТЊОИ ТАЪМИНИ ИМКОНИЯТЊОИ БАРОБАРИ
МАРДОНУ ЗАНОН ДАР СОЊАИ ХИЗМАТИ ДАВЛАТЇ

Моддаи 10. Таъмини имкониятњои баробари мардону занон њангоми ќабул ба хизмати давлатї ва адои хизмат

Њангоми ќабул ба  хизмати давлатї, инчунин адои  он ба муќаррар кардани ягон хел мањдудияти бавосита ё бевосита ё афзалияти вобаста ба љинс роњ дода намешавад.

Роњбарони маќомоти давлатї, шахсони мансабдори дахлдор вазифадоранд ќабули баробари шањрвандонро ба хизмати давлатї мувофиќи ќобилият ва тайёрии касбї новобаста ба љинсияти довталаб таъмин намоянд.

Барои ишѓоли вазифањои холї дар маќомоти давлатї, ки бо роњи гузаронидани озмунњо сурат мегирад, иштироки мардону занон бо шартњои баробар таъмин карда мешавад.

Ба эълон кардани озмунњо танњо барои намояндагони як љинс роњ дода намешавад.

Моддаи 11. Таъмини иштироки баробари мардону занон  дар озмунњо барои ишѓоли вазифањо дар хизмати давлатї

Озмунњо барои ишѓоли вазифањои холї дар хизмати давлатї аз љониби маќомоти давлатї гузаронида мешаванд.

Ба зиммаи хадамоти кадрњои маќомоти давлатї вазифаи ба комиссияњои озмунњо ба ѓайр аз њуљљатњо дар бораи тањсилот ва тайёрии касбии шахсони иштирокчии озмун ва пешнињод намудани дигар маълумоте, ки ќонун талаб мекунад, инчунин далелњо дар бораи таносуби шумораи мардону занони коркунанда дар вазифањои дахлдори маќомоти давлатї гузошта мешавад.

Чунин маълумот аз љониби њадамоти кадрњои маќомоти давлатї њангоми њалли масъалањои аттестатсияи  хизматчиёни давлатї, болоравї дар хизмат, зиёд кардани маош пешнињод карда мешаванд.

БОБИ 4. КАФОЛАТИ ТАЪМИНИ ИМКОНИЯТЊОИ БАРОБАР БАРОИ 
МАРДОНУ ЗАНОН ДАР СОЊАИ ИЉТИМОЇ - ИЌТИСОДЇ


Моддаи 12. Вазифаи маќомоти њокимияти давлатї, худидоракунии мањаллї оид ба таъмини баробарњуќуќии мардону занон дар соњаи иљтимої - иќтисодї 

Маќомоти њокимияти давлатї, маќомоти худидоракунии мањаллї ва роњбарони ташкилотњо, новобаста аз шакли моликият вазифадоранд баробар дастрас будани захирањои иќтисодии љамъиятро барои мардону занон, аз љумла дастрас будани амволи манќул ва ѓайриманќул, замин, дороии молиявї, кредитњо, њамчунин фаъолияти соњибкории озод, дигар хел фаъолияти бо санадњои ќонунгузорї манънашударо таъмин намоянд.

Моддаи 13. Мусоидат ба баробарии гендерї дар муносибатњои мењнатї

Бо маќсади мусоидат кардан ба баробарии гендерї дар муносибатњои мењнатї корфармо (роњбари маќоми давлатї, ташкилотњои њамаи шаклњои моликият) корњои зайлро ба љо меоварад:

- барои мардону занон њангоми бастани шартномањои мењнатї имкониятњои баробар муњайё менамояд;

- ба мардону занон љойњои (вазифањои) холии корро баробар дастрас мегардонад;

- барои мардону занон  њангоми иљрои кори якхела ё коре, ки ќиматаш баробар аст, музди мењнати (мукофоти) баробар медињад;

- барои такмили ихтисос, бозомўзї, болоравї дар хизмат имконияти баробар муњайё менамояд;

- шароити якхелаи бехатарии мењнатро, ки барои њаёт ва саломатии њам мардон ва њам занон зарур аст, таъмин менамояд.

Моддаи 14. Исботи ќасдан поймолкунии њуќуќ аз рўи љинсият

Дар сурати баррасии бањси  мењнатї бинобар поймолкунии эњтимолии њуќуќ аз рўи љинс дар суд ё маќоми дигар тибќи даъвои корманд ё иттифоќи касаба ва иттињодияи дигари љамъиятї, ки манфиати кормандро њимоя мекунад, гаронии исботи набудани ќасди поймолкунии њуќуќ ба зиммаи корфармо меафтад.

Моддаи 15. Кафолати баробарии гендерї дар мавриди ба таври оммавї аз кор озодкунии кормандон
Дар сурати ба таври оммавї аз кор озод намудани коргарони ташкилот бояд таносуби шумораи маъмулии кормандони ин ташкилоту муассисањо аз рўи љинсњо риоя карда шавад.

Моддаи 16. Ба шартнома ва созишномањои коллективї ворид кардани чорањои таъмини имкониятњои баробари мардону занон

Њангоми танзими муносибатњои иљтимоию мењнатї тавассути шартнома ва созишномањои коллективї ба онњо ворид кардани нуктањое њатмист, ки баробарњуќуќї ва имкониятњои баробари мардону занон, бењтар намудани шароитро барои мутобиќ гардондани ўњдадорињои касбї ва оилавии онњо таъмин намояд.

Маќомоти иттифоќњои касаба ва иттињодияњои онњо, дигар намояндагони кормандон, корфармоён ва иттињодияњои онњо, маќомоти ваколатдори давлатї вазифадоранд рафти иљрои ин шартномаю созишномањоро назорат намоянд.

Моддаи 17. Мушоњидањои назоратї  (мониторинг) оид ба риояи  баробарњуќуќии мардону занон ва имкониятњои баробари амалигардонии онњо дар соњаи иљтимої - иќтисодї

Маќоми ваколатдори Њукумати Љумњурии Тољикистон бо маќсади тањлили системаноки вазъи таъмини баробарњуќуќї ва имкониятњои баробари мардону занон дар соњаи иљтимої -иќтисодї, пешгўии  таѓйири вазъ, дар мавриди зарурат, барои тањияи чорањои пешгирї ва рафъи далелњои поймолкунии њуќуќ аз рўи љинс, инчунин барои тайёр намудани таклифњо оид ба ташкили барномањои иљтимоии давлатї ба таъмини имкониятњои баробари мардону занон дар ин соња мушоњидаи (мониторинги) доимї ташкил менамояд.

Натиљаи мушоњидањои назоратї дар воситањои ахбори омма инъикос карда мешавад.

БОБИ 5. МЕХАНИЗМИ ТАЪМИНИ КАФОЛАТЊОИ ДАВЛАТИИ БАРОБАРЊУЌУЌИИ МАРДОНУ ЗАНОН ВА ИМКОНИЯТЊОИ БАРОБАРИ АМАЛИГАРДОНИИ ОНЊО

Моддаи 18. Салоњияти Њукумати Љумњурии Тољикистон дар таъмини баробарњуќуќии  мардону занон ва имкониятњои баробари амалигардонии онњо

Њукумати Љумњурии Тољикистон дар таъмини баробарњуќуќии мардону занон ва имкониятњои баробари амалигардонии онњо дар доираи салоњияти худ:

- маќомоти ваколатдори давлатии таъмини тараќќиёти гендериро дар Љумњурии Тољикистон муайян менамояд;

- сиёсати ягонаи давлатиро дар бобати ноил шудан ба баробарии иљтимоии мардону занон дар њамаи соњањои њаёти љамъиятї муайян мекунад ва иљрои онро таъмин менамояд;

- барномањои маќсадноки (соњавии) љумњуриявиро дар бобати таъмини баробарњуќуќии љинсњо тартиб медињад ва иљрои онњоро таъмин мекунад;

- фаъолияти маќомоти иљроияи њокимияти давлатї ва маќомоти худидоракунии мањаллї дар бобати њимоя ва таъмини баробарњуќуќии мардону занон, масъалањои интихоб кардан ва ба мансабњои масъулиятнок таъин намудани занон, тарбияи насли навраси кадрњои роњбарикунандаро, аз љумлаи занону духтарон ба роњ мемонад ва назорат мекунад.

Моддаи 19. Салоњияти маќоми ваколатдори давлатии таъмини тараќќиёти гендерї  дар Љумњурии Тољикистон

Маќоми ваколатдори давлатии таъмини тараќќиёти гендерї дар Љумњурии Тољикистон дар доираи салоњияти худ риояи Ќонуни мазкурро мушоњида менамояд ва њисоботи њарсоларо оид ба риояи Ќонуни мазкур дар воситањои ахбори омма нашр мекунад.

Моддаи 20. Иштироки иттињодияњои љамъиятї дар таъмини баробарњуќуќии мардону занон  ва имкониятњои баробари амалигардонии онњо

Иттифоќњои касаба ва дигар иттињодияњои љамъиятї, аз љумла иттињодияњои љамъиятие, ки бо маќсади амалигардонии принсипи конститутсионии баробарњуќуќї ва имкониятњои баробари мардону занон ташкил ёфтаанд, њуќуќ доранд:

- дар тањияи ќарорњои маќомоти њокимияти давлатї ва маќомоти худидоракунии мањаллї оид ба масъалањои таъмини имкониятњои баробарии мардону занон дар соњаи иљтимої – иќтисодї иштирок намоянд;

- дар судњо ва дигар маќомоти давлатї аз номи мардону занон намояндагї ва њуќуќњояшонро њимоя кунанд.

Моддаи 21. Назорати давлатии риояи ќонунгузорї оид ба баробарњуќуќии мардону занон  ва имкониятњои баробари   амалигардонии  онњо

Назорати риояи даќиќ ва иљрои якхелаи санадњои ќонунгузорї ва дигар санадњои меъёрии њуќуќї, ки барои таъмини баробарњуќуќии мардону занон ва имкониятњои баробари амалигардонии онњо равона гардидаанд, аз љониби Прокурори генералї ва прокурорњои тобеи он ба амал бароварда мешавад.

Моддаи 22. Љавобгарї барои вайрон кардани Ќонуни мазкур

Шахсони воќеї ва њуќуќї, ки талаботи Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 23. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

